
22 दिसम्‍बर, 2017 को उत्तरार्थ
विषय : तंबाकू की खेती से हटाकर अन्यत्र खेती में लगाना
828. श्री आस्कर फर्नांडिसः 
क्या कृषि एवं किसान कल्याण मंत्री यह बताने की कृपा करेंगे किः
(क) तंबाकू की खेती से हटाकर वैकल्पिक खेती में लगाने के लिए भिन्न राज्यों द्वारा उपयोग की गई धनराशि का ब्यौरा क्या है;
(ख) तंबाकू से हटाकर अन्य फसलों की खेती में लगाए गए खेतों की संख्या/भूमि की हेक्टेयर में गणना का ब्यौरा क्या है;
(ग) प्रत्येक राज्य में पहचान की गई वैकल्पिक फसलों और खेती के लिए सर्वाधिक उपयुक्त पाई गई सर्वाधिक पसंदीदा विविध फसल का ब्यौरा क्या है; और
(घ) क्या वर्ष 2017-18 के लिए उपरोक्त प्रयोजनार्थ केन्द्र या राज्य सरकारों ने धनराशि आवंटित की है, यदि हां, तो प्रत्येक राज्य को कितनी धनराशि आवंटित की गई है?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)

(क) : कृषि, सहकारिता एवं किसान कल्‍याण विभाग (डीएसी एवं एफडब्‍ल्‍यू) ने तंबाकू उत्‍पादक किसानों को प्रोत्‍साहित करने के लिए 2015-16 से वैकल्‍पिक फसलों/फसलन प्रणाली में परिवर्तित करने के लिए दस अभिज्ञात तंबाकू उत्‍पादन राज्‍यों के लिए राष्‍ट्रीय कृषि विकास योजना (आरकेवीवाई), एक चालू उप-स्‍कीम फसल विविधीकरण कार्यक्रम (सीडीपी) का विस्‍तार किया है। केन्‍द्र और राज्‍य सरकारों के बीच सब्‍सिडी पर व्‍यय 60:40 के आधार पर किया जाता है। राज्‍य सरकारों ने तंबाकू कृषि से वैकल्‍पिक कृषि में परिवर्तन के लिए वर्ष 2016-17 तक 2903.262 लाख रू. की राशि की रिपोर्ट दी है, जिसमें आंध्र प्रदेश सरकार द्वारा 1980.00 लाख रू. की राशि, बिहार द्वारा 65.452 लाख रू, गुजरात द्वारा 96.54 लाख रू., कर्नाटक द्वारा 632.27 लाख रू. और पश्‍चिम बंगाल द्वारा 129.00 लाख रू. की राशि शामिल है। 
(ख) : राज्‍यों द्वारा अब तक दी गई रिपोर्ट के अनुसार तंबाकू से अन्‍य क्षेत्रों में परिवर्तित होने वाले तंबाकू क्षेत्र,  आंध्रप्रदेश में 35617 हैक्‍टेयर, बिहार में 351 हैक्‍टेयर, गुजरात में 348 हैक्‍टेयर, कर्नाटक में 5804 हैक्‍टेयर, ओडिशा में 5080 हैक्‍टेयर, तमिलनाडु में 2131 हैक्‍टेयर और पश्‍चिम बंगाल में 2250 हैक्‍टेयर है। 
(ग) : आईसीएआर-केन्‍द्रीय तंबाकू संस्‍थान (सीटीआरआई), राजामुंदरी द्वारा किए गए अनुसंधान कार्यों में देखा गया कि केवल तंबाकू फसल की अपेक्षा सोल फसल लाभप्रद फसल प्रणाली हो सकता है। विभिन्‍न तंबाकू उत्‍पादक राज्‍यों में वैकल्‍पिक फसल/फसलन प्रणाली जैसे मक्‍का, चावल, गेहूं, रागी, कपास, सोयाबीन, सरसों, अरण्‍डी, मूंगफली, उड़द, मिर्च, चना, आलू, अदरक, गन्‍ना, सुपारी, केला, पामआयल के साथ-साथ डेयरी/कुक्‍कुट/मात्‍स्‍यिकी के समय की भी पहचान की गई है। कुछ राज्‍यों द्वारा दी गई रिपोर्ट के अनुसार कृषि के लिए अपनाई गई सर्वाधिक अधिमानता प्राप्‍त उपयुक्‍त फसलें निम्‍नलिखित है। 
	क्र.सं. 
	राज्‍य 
	किसानों के लिए अपनाए गए परिवर्तित प्राथमिक फसल 

	1
	आंध्र प्रदेश 
	चना, उड़द, मूंग, ज्‍वार, मक्‍का एवं संकर सब्‍जी 

	2
	बिहार 
	जैविक सब्‍जी कृषि 

	
	गुजरात 
	गेहूं, दलहन, मोटे अनाज, (ज्‍वार, बाजरा) धान एवं कपास 

	3
	कर्नाटक 
	सोयाबीन, मूंग, उड़द, चना, ज्‍वार 

	4
	ओडिशा 
	संकर मक्‍का, कद्दन, सब्‍जी, तिलहन, (मूंगफली एवं सरसों)सब्‍जी मक्‍का/कद्दन, सब्‍जी-मूंगफली/सरसों, सब्‍जी-उड़द/चना, सब्‍जी-सब्‍जी, 

	5
	तमिलनाडु 
	संकर मक्‍का और बागवानी फसलें 

	6
	उत्‍तरप्रदेश 
	मसूर, चना, मक्‍का, गेहूं एवं सरसों 

	7.
	पश्‍चिम बंगाल 
	सरसों, सब्‍जी आलू, गेहूं 



(घ) : जी हां, वैकल्‍पिक फसलों/फसलन प्रणाली के लिए कृषि, सहकारिता एवं किसान कल्‍याण विभाग राज्‍यों को निधियां (केन्‍द्रीय अंश) आंबटित करता है। तंबाकू कृषि के स्‍थान पर फसल विविधीकरण कार्यक्रम के अंतर्गत वर्ष 2017-18 के लिए 667.00 लाख रू. केन्‍द्रीय अंश की राशि आबंटित की गई है। वर्ष 2017-18 के लिए राज्‍य वार आबंटन (केन्‍द्रीय अंश) निम्‍नलिखित है। 
(रू. लाख में) 
	क्र.सं. 
	राज्‍य 
	बजटीय आबंटन
(केन्‍द्रीय अंश)

	1
	आंध्र प्रदेश 
	210.10

	2
	बिहार 
	17.80

	3
	गुजरात 
	201.23

	4
	कर्नाटक 
	160.08

	5
	महाराष्‍ट्र 
	2.86

	6
	ओडिशा 
	2.45

	7
	तमिलनाडु 
	5.33

	8
	तेलंगाना 
	10.47

	9
	उत्‍तरप्रदेश 
	38.21

	10
	पश्‍चिम बंगाल 
	18.47

	
	कुल 

	667.00


  
******
